
Ishvaraproktam Vaidyanatharahasyavarnanam

ఈశ్వరప్రోక్తం   వైద్యనాథరహస్యవర్ణనమ్ 

- శివగౌరీసంవాదే -

ఈశ్వర ఉవాచ ।
శ‍ృణు దేవి ప్రవక్ష్యామి  రహస్యమతిపావనమ్ ॥ ౩౭॥
వైద్యనాథమితి  ఖ్యాతం గృద్ధ్రేశనగరాభిధమ్  ।
ధర్మార్థినాం  ధర్మదం తత్ ధనదం ధనమిచ్ఛతామ్ ॥ ౩౮॥
కామినాం కామదం హృద్యం ముముక్షూణాం చ ముక్తిదమ్ ।
పుత్రదం  పుత్రకామానాం  సుఖదం సుఖమిచ్ఛతామ్ ॥ ౩౯॥
రాజ్యదం రాజ్యకామానాం శుభదం శుభమిచ్ఛతామ్ ।
కన్యార్థినాం  చ కన్యాదం రోగిణాం రోగనాశనమ్ ॥ ౪౦॥
భూతప్రేతపిశాచానాం  విద్రావణవిచక్షణమ్  ।
సంసారసాగరోన్మగ్నజన్తూనాముడుపాధిపమ్  ॥ ౪౧॥
యస్మింస్థలే  తు జాతస్య జాయమానస్య వా పునః ।
జన్తోస్సంసారబద్ధస్య  బ్రహ్మానన్దో  న సంశయః ॥ ౪౨॥
సప్తానామపి కోటీనాం మన్త్రాణాం  సిద్ధిదం  సదా ।
ఇన్ద్రాదయశ్చ  దిక్పాలా వసవాష్టౌ మునీశ్వరాః ॥ ౪౩॥
రుద్రాశ్చ  ద్వాదశాదిత్యాః తత్ర వైద్యేశ్వరస్థలే   ।
ఆరాధయన్తి సిద్ధ్యర్థం   వైద్యనాథం  మహేశ్వరమ్ ॥ ౪౪॥
సహ బాలికయా నామ్నా మఙ్గలాకారణత్వయా  ।
శ్రీగన్ధకణ్ఠ్యాశర్వాణ్యా    పూజితోఽస్మి మహేశ్వరి ॥ ౪౫॥
జటాయుః భూమిపుత్రశ్చ  స్రష్టా  విఘ్నేశ్వరో గుహః ।
భవతాగ్రిణీర్భరద్వాజో  రామో భానుశ్శశీ తథా ॥ ౪౬॥
లక్ష్మణార్జుననామా  చ శ్రీమన్నారాయణశ్చ  గౌః ।

హిరణ్యవర్మా వేదాశ్చ సిద్ధాశ్చ  మునిపుఙ్గవాః  ॥ ౪౭॥
ఋషయః కిన్నరాస్సిద్ధాః  గన్ధర్వాశ్చారణాస్తథా  ।
వైద్యనాథస్థలే   సిద్ధిం  ప్రాపుస్తత్ర  ద్విజోత్తమాః ॥ ౪౮॥
శతానన్దో మునిః పూర్వం వైద్యనాథం  మహేశ్వరమ్ ।
ఆరాధ్య సుస్థలే  సిద్ధిం  ప్రాప  తీర్థస్యవైభవాత్   ॥ ౪౯॥
తస్య చోత్తరభాగే తు భద్రకాలీ  మనోహరా ।
కాలాఞ్చనాభా కల్యాణీ మదాజ్ఞాపరిపాలినీ  ॥ ౫౦॥
భూతప్రేతపిశాచానాం  నిగ్రహాయత్తమానసా  ।
సర్వేషామపి భక్తానామభీష్టం  ప్రదదాత్యలమ్  ॥ ౫౧॥
ఈశాన్యాం భైరవో  దేవో నిగ్రహానుగ్రహే   రతః ।
సర్వాభీష్టప్రదో   నిత్యం మదాజ్ఞాం  పాలయత్యలమ్ ॥ ౫౨॥
దుర్గా దక్షిణదిగ్భాగే దుష్టానాం  నిగ్రహే  రతా ।
మమాజ్ఞాం  పాలయన్తీ సా తస్మిన్ వసతి సర్వదా ॥ ౫౩॥
ప్రతీచ్యాం  దిశి శాస్తా చ నిగ్రహానుగ్రహోద్యతః   ।
భక్తానాం రోగహన్తా చ నగరస్య చ రక్షక: ॥ ౫౪॥
తస్మిన్ సప్తమహాతీర్థాన్యద్భుతాన్యతులాని  చ ।
సన్తి సిద్ధామృతం  తేషు తీర్థం  దక్షిణభాగతః ॥ ౫౫॥
బాలికాయా వాయుభాగే స్వేదతీర్థమితి  శ్రుతమ్  ।
అగస్త్యతీర్థం  పూర్వస్మిన్ భాగే తు మునిపుఙ్గవాః  ॥ ౫౬॥
గఙ్గాకుణ్డమితి   ఖ్యాతమాగ్నేయే తీర్థముత్తమమ్  ।
కోదణ్డతటినీ  నామ రామకోదణ్డసమ్భవా  ॥ ౫౭॥
ధనుష్కోటిసమా దివ్యా మణికణ్ఠికయా  సమా ।
గౌరీతీర్థమితి  ఖ్యాతం కావేర్యాన్తర్గతం  వరమ్ ॥ ౫౮॥
శక్తిగఙ్గేతి   విఖ్యాతం సిద్ధామృత  జలాన్తరే ।
తస్య సిద్ధామృతస్యైవ   నామానియుగభేదతః ॥ ౫౯॥
గోక్షీరమిక్షుమారం చ గృధ్రతీర్థమితి   స్ఫుటమ్ ।
తస్మిన్ సిద్ధామృతేఽద్యాపి  మణ్డూకాః  శ్యామరూపిణః ॥ ౬౦॥

శతానన్దమునేః  శాపాత్ న లక్ష్యన్తే మునీశ్వరాః ।
గృధ్రకుణ్డమితి   ఖ్యాతమస్తి దక్షిణభాగతః ॥ ౬౧॥
తన్మృతికా ధారణేన రోగా నశ్యన్త్యసంశయః ।
తస్యైవ  నామధేయాని క్షేత్రస్య  విలసన్త్యలమ్ ॥ ౬౨॥
గృధ్రరాజపురం  వేదపురం స్కన్దపురీతి  చ ।
కిం చ సూర్యపురీ చేతి విశ్రుతా  జగతీ తలే ॥ ౬౩॥
అనన్తాని చ నామాని తస్య క్షేత్రస్య  సన్తి  వై ।
ఏతాని నామధేయాని ప్రశంసన్తి  చ యే నరాః ॥ ౬౪॥
పుమర్థాన్  సకలాన్ ప్రాప్య  శివసాయుజ్యమాప్నుయుః ।
తస్మిమ్ క్షేత్రే విశేషేణ శక్తిమచ్ఛిఖివాహనమ్ ॥ ౬౫॥
వరం దదాతి సర్వేషాం నియన్తా రక్షసామపి ।
భూతప్రేతపిశాచానాం  నిగ్రహే  సుతరా పటుః ॥ ౬౬॥
సర్వాభీష్టప్రదం   తత్ర వైద్యనాథస్థలే   శివామ్ ।
బాలికాం పూజయన్తి యే తే ధన్యాః శ్రియమాప్నుయుః  ॥ ౬౭॥
॥ ఇతి వైద్యనాథస్థలమాహాత్మ్యే   ఈశ్వరప్రోక్తం   వైద్యనాథరహస్యవర్ణనం   సమ్పూర్ణమ్  ॥
- ॥ వైద్యనాథస్థలమాహాత్మ్యమ్   । ప్రథమోఽధ్యాయః  । ౩౭-౬౭॥

- .. vaidyanAthasthalamAhAtmyam . prathamo.adhyAyaH . 37-67..

Notes:

Śiva శివ details to Gaurī గౌరీ about the VaidyanāthaKṣetra వైద్యనాథక్షేత్ర  located in

the GṛdhreshaNagara గృధ్రేశనగర , and mentions about several establishments in the

premises, including those for Bhadrakālīభద్రకాలీ , Bhairavaభైరవ , Durgāదుర్గా , Śāstāశాస్తా
as guardians. The tīrtha తీర్థ in that region include Siddhāmṛta సిద్ధామృత , Svedatīrtha
స్వేదతీర్థ , Agastyaṭīrthaఅగస్త్యతీర్థ , Gaurītīrthaగౌరీతీర్థ , Gṛdhratīrtha గృద్ధ్రతీర్థ  etc. .

Selected Śloka-s are presented on this webpage.

Encoded and proofread by Ruma Dewan

